
OʻZBEKISTONNING JINOIY FAOLIYATDAN 
OLINGAN DAROMADLARNI 
LEGALLASHTIRISHGA QARSHI KURASH 
TIZIMIGA SUNʼIY INTELLEKTNI 
INTEGRATSIYASI: BANK SEKTORIDA JORIY 
ETISHNING POTENSIALI VA TOʻSIQLARINI 
BAHOLASH
Rashidov Avazbek Raximovich
Toshkent davlat iqtisodiyot universiteti mustaqil izlanuvchisi

Annotatsiya. Maqolada Oʻzbekiston Respublikasi bank sektorida jinoiy faoliyatdan olingan daromadlarni legallashtirishga 
qarshi kurash (JDL) tizimining hozirgi holati chuqur tahlil qilingan va sunʼiy intellekt (SI) texnologiyalarini joriy etishga 
tayyorgarlik baholangan. Mavjud jarayonlar, texnologiyalar, kamchiliklar va zaifliklar koʻrib chiqilgan. Texnik infratuzilma 
va kadrlar salohiyatiga baho berilgan. Tahlil JDLda SIni joriy etishning xalqaro tajribasi, statistika, samaradorlik misollari 
va rivojlanish bosqichlari koʻrib chiqilgan. Oʻzbekiston uchun qiyosiy va Gap-tahlil amalga oshirilgan hamda shunga 
asosan milliy JDL tizimi samaradorligini oshirish maqsadida SIdan foydalanishning dastlabki qadamlari taklif etilgan. 
Tadqiqot meʼyoriy-huquqiy baza, xalqaro tashkilotlar (YEOG, FATF) hisobotlari, ochiq manbalardan olingan maʼlumotlar 
va xalqaro amaliyotlar boʻyicha yigʻma maʼlumotlar tahliliga asoslangan.

Kalit soʻzlar: jinoiy faoliyatdan olingan daromadlarni legallashtirishga qarshi kurashish (JDL), bank sektori, sunʼiy 
intellekt (SI), komplayens, moliyaviy monitoring, risklarni baholash, raqamli transformatsiya, xalqaro tajriba, Gap-tahlil, 
samaradorlik, tavsiyalar, Yevroosiyo guruhi (YEOG), FATF.
Abstract. This article presents an in-depth analysis of the current state of the anti-money laundering (AML) framework 
in the banking sector of the Republic of Uzbekistan and evaluates its readiness for the adoption of artificial intelligence 
(AI) technologies. The existing processes, technologies, weaknesses, and vulnerabilities are examined. The assessment 
covers technical infrastructure and human capital capacity. The analysis includes international experience in applying 
AI to AML, relevant statistics, effectiveness examples, and development stages. A comparative and gap analysis for 
Uzbekistan has been conducted, and based on this, initial steps are proposed to enhance the effectiveness of the national 
AML system through the use of AI. The study relies on the review of the regulatory framework, reports of international 
organizations (EAG, FATF), open sources, and aggregated international practices.

Key words: anti-money laundering (AML), banking sector, artificial intelligence (AI), compliance, financial monitoring, risk 
assessment, digital transformation, international experience, gap analysis, efficiency, recommendations, Eurasian Group 
(EAG), FATF.
Аннотация. В статье проведён глубокий анализ текущего состояния системы противодействия легализации 
преступных доходов (ПОД/ФТ) в банковском секторе Республики Узбекистан и оценена готовность к внедрению 
технологий искусственного интеллекта (ИИ). Рассмотрены существующие процессы, технологии, недостатки и 
уязвимости. Оценены техническая инфраструктура и кадровый потенциал. Анализ охватывает международный 
опыт применения ИИ в ПОД/ФТ, статистические данные, примеры эффективности и этапы развития. Для 
Узбекистана проведены сопоставительный и Gap-анализ, на основе которых предложены первичные шаги по 
повышению эффективности национальной системы ПОД/ФТ за счёт использования ИИ. Исследование основано 
на анализе нормативно-правовой базы, отчётов международных организаций (ЕАГ, FATF), открытых источников и 
обобщённых данных по международной практике.

Ключевые слова: противодействие легализации преступных доходов (ПОД/ФТ), банковский сектор, искусственный 
интеллект (ИИ), комплаенс, финансовый мониторинг, оценка рисков, цифровая трансформация, международный 
опыт, Gap-анализ, эффективность, рекомендации, Евразийская группа (ЕАГ), FATF.

K I R I S H
Jinoiy faoliyatdan olingan daromadlarni legallashtirishga qarshi kurash (JDL) davlatning moliyaviy va 

iqtisodiy xavfsizligini taʼminlashning asosiy yoʻnalishi hisoblanadi [1]. Globallashuv va jadal raqamlashtirish 
sharoitida huquqbuzarlar “pul yuvish” maqsadida tobora murakkab sxemalardan foydalanmoqda, bu esa 
tartibga soluvchi organlar va moliyaviy institutlar tomonidan nazorat hamda monitoring vositalarini doimiy 
ravishda takomillashtirishni talab qiladi. Bank sektorini faol rivojlantirayotgan va xalqaro moliyaviy tizimga 
integratsiyalashayotgan Oʻzbekiston Respublikasi milliy JDL tizimini FATF tavsiyalari bilan uygʻunlashtirish 
boʻyicha izchil choralarni amalga oshirmoqda [3], [8]. Shubhali operatsiyalarni aniqlash, mijozlar profilini tahlil 
qilish va odatiy qaytaruvchan komplayens protseduralarini avtomatlashtirish samaradorligini sezilarli darajada 
oshirishda sunʼiy intellekt (SI) texnologiyalarining salohiyati alohida eʼtiborga loyiq [4], [6].

Xalqaro tajriba JDLda SIdan foydalanishning sezilarli afzalliklarini, jumladan operatsion xarajatlar hamda 
yanglishish-ijobiy reaksiyalarni kamaytirish imkoniyatlarini koʻrsatmoqda [6]. Shu bilan birga SI yechimlarini 
joriy etish sifatli maʼlumotlar bazasi, rivojlangan AT-infratuzilma, tegishli normativ shartlar va malakali kadrlarni 
tayyorlash zarurligi kabi omillar bilan bevosita bogʻliq [2], [9].

Sunʼiy intellekt (SI) ilmiy yoʻnalish sifatida XX asrning oʻrtalaridan boshlab shakllanib, uzoq rivojlanish 
bosqichini bosib oʻtdi. SIni tushunish va taʼriflash texnologik imkoniyatlar hamda nazariy yondashuvlarning 
evolyutsiyasini aks ettirib keladi.

M A V Z U G A  O I D  A D A B I Y O T L A R  S H A R H I
Maʼlumki, sunʼiy intellekt fanlararo bilim sohasi boʻlib, uning talqinlari turlicha: mashina oʻrganish algoritmlari 

majmui sifatidagi tor taʼrifdan tortib, mashinalarning inson intellektini talab qiladigan vazifalarni bajarish qobiliyati 
sifatidagi kengroq yondashuvgacha. SIning tarixiy va zamonaviy taʼriflarini tahlil qilish mazkur sohadagi 
konseptual qarashlarning qanday shakllanib borganini kuzatish imkonini beradi.

SI tushunchaviy apparatining shakllanishi XX asr oʻrtalarida bu soha asoschilarining ilmiy faoliyati bilan 
bogʻliq. Marvin Minskiy, Massachusets texnologiya institutining sunʼiy intellekt laboratoriyasi (MIT AI Lab) 
asoschilaridan biri, SIni “mashinalarni odamlar bajarganda intellekt talab qilinadigan ishlarni bajarishga 
majburlash haqidagi fan” sifatida taʼriflagan. Ushbu taʼrif mashinalarning anʼanaviy ravishda inson intellektini 
talab qiluvchi vazifalarni bajarish qobiliyatiga urgʻu beradi. Jon Makkarti — “sunʼiy intellekt” atamasining muallifi 
va Stenford universiteti SI laboratoriyasi asoschisi — ushbu tushunchani 1956-yildagi Dartmut konferensiyasida 
ilmiy muomalaga kiritgan. Makkarti Alan Tyuring, Marvin Minskiy, Allen Nyuell va Gerbert Saymon bilan birga 
SIning “asoschi otalari” sifatida eʼtirof etiladi. Ularning ilmiy ishlari SIning keyingi oʻn yilliklardagi rivojlanish 
yoʻnalishlarini belgilab berdi.

Texnologiyalarning jadal takomillashuvi va nazariy tadqiqotlarning chuqurlashuvi SIning yanada batafsil, 
koʻp qirrali taʼriflarining paydo boʻlishiga olib keldi. Britannica ensiklopediyasi sunʼiy intellektni “raqamli kompyuter 
yoki kompyuter tomonidan boshqariladigan robotning odatda aqlli mavjudotlar bilan bogʻliq vazifalarni bajarish 
qobiliyati” sifatida izohlaydi. Ushbu yondashuv SIning texnik mohiyatini ochib beradi. IBM korporatsiyasi SIni 
“kompyuterlar va mashinalarga inson taʼlimi, tushunish, muammolarni hal qilish, qaror qabul qilish, ijodkorlik 
va avtonomlikni modellashtirish imkonini beruvchi texnologiya” sifatida talqin etadi. Ushbu taʼrif SI takrorlay 
oladigan kognitiv funksiyalar ko‘lamiga urgʻu beradi.

Ilmiy tibbiyot adabiyotlar bazasi (PMC) SIni “inson intellektining tizim yoki mashina tomonidan 
simulyatsiyasi” sifatida taʼkidlaydi. “SIning maqsadi — odamlar kabi fikrlash, idrok etish, mulohaza yuritish, 
oʻrganish, rejalashtirish, prognozlash va boshqa intellektual xulqlarni takrorlay oladigan mashina yaratishdir.”

Kaliforniya texnologiya instituti SIni “inson intellektini takrorlaydigan dastur yoki mashina” sifatida taʼriflaydi, 
bu uning imitatsion xususiyatini ifodalaydi.

Biomeditsin tasvirlar va bioinjeneriya milliy instituti (NIBIB) SIni “mashinalarning tajriba orqali oʻrganish 
va namunalar orqali koʻnikma shakllantirish qobiliyati, nafaqat inson ko‘rsatmasiga binoan hisoblash bajarishi” 
sifatida tavsiflaydi. Bu taʼrif zamonaviy SI tizimlarining adaptiv xususiyatlarini ko‘rsatadi.

Keltirilgan taʼriflar sunʼiy intellektni tushunishning oddiy deterministik algoritmlardan o‘z-o‘zini takomillashtira 
oladigan mashina oʻrganish va chuqur oʻrganish tizimlariga qadar evolyutsiyasini aks ettiradi. Zamonaviy 
talqinlar deterministik algoritmik yondashuvlardan moslashuvchan, o‘rganishga qodir tizimlarga oʻtishni yaqqol 
ifodalaydi.

SIni taʼriflashga oid yondashuvlarni tahlil qilar ekanmiz, bank sektorida amaliyotga eng mos keladigan 
talqin, bizning fikrimizcha, IBM tomonidan taklif etilgan taʼrif hisoblanadi. Ushbu yondashuv SI-tizimlarning 
“inson taʼlimi, tushunish, muammolarni hal etish, qaror qabul qilish, ijodkorlik va avtonomlikni modellashtirish” 
qobiliyatini taʼkidlaydi, bu bank faoliyati talablariga toʻliq mos keladi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz1020

2025-yil, noyabr. № 11-son.

Bank sektori kontekstida SI-tizimlar quyidagi funksiyalarni taʼminlay olishi zarur:
• katta maʼlumotlar tahlili asosida kreditlash boʻyicha avtomatlashtirilgan qaror qabul qilish;
• bank mahsulotlari va xizmatlarini shaxsiylashtirish;
• real vaqt rejimida firibgarlik amallarini aniqlash;
• investitsiya portfellarini optimallashtirish;
• chat-botlar va virtual yordamchilar orqali mijozlarga xizmat koʻrsatishni avtomatlashtirish.
Ushbu traktovka moliyaviy muhitning dinamik xususiyatini hisobga olgan holda bank SI-tizimlarining 

samarali ishlashi uchun zarur koʻp funksionallik va adaptivlikni toʻliq aks ettiradi.
Oʻzbekistonda 2030-yilgacha sunʼiy intellekt texnologiyalarini rivojlantirish strategiyasida SI turli faoliyat 

sohalarining samaradorligini oshirishga xizmat qiluvchi, maʼlumotlarni tahlil qilish, oʻrganish va qaror qabul 
qilishga qodir texnologiyalar majmui sifatida talqin etiladi. Mazkur tadqiqot kontekstida SI moliyaviy monitoring 
jarayonlarida analitik funksiyalarni avtomatlashtirish vositasi sifatida qoʻllanadi; u tranzaksiya faoliyatidagi 
anomaliyalarni aniqlash uchun mashina oʻrganish, tabiiy tilni qayta ishlash va xulqiy tahlil texnologiyalarini o‘z 
ichiga oladi.

SI texnologiyalari respublika bank sektorida izchil joriy etilmoqda: kreditlashda avtomatlashtirilgan 
skoring tizimlari, moliyaviy operatsiyalarni tahlil qilish platformalari va boshqa yechimlar qo‘llanmoqda, bu esa 
daromadlarni yuvishga qarshi kurash tizimida SIdan foydalanish uchun zarur shart-sharoitlarni shakllantirmoqda. 
Ushbu tendensiya komplayens-funksiyalarni raqamlashtirish bo‘yicha global jarayonlarni aks ettiradi va SIni 
mavjud moliyaviy monitoring mexanizmlariga integratsiyalashda tizimli yondashuvni talab qiladi.

T A D Q I Q O T  M E T O D O L O G I YA S I
Mazkur tadqiqotning maqsadi – xalqaro amaliyotni inobatga olgan holda Oʻzbekiston bank sektorining JDL 

tizimiga SI texnologiyalarini joriy etishga tayyorgarligini baholashdir [5]. Izlanish doirasida quyidagi vazifalar hal 
etildi:

• Oʻzbekiston banklarida JDL tizimining amaldagi jarayonlari va texnologiyalarining auditi oʻtkazildi;
• asosiy muammolar va zaifliklar aniqlandi;
• texnik va kadrlar tayyorgarligi baholandi;
• JDLda SIning xalqaro tajribasi oʻrganildi;
• qiyosiy va GAP-tahlil oʻtkazildi;
• amaliy tavsiyalar shakllantirildi.
Tadqiqot Oʻzbekiston Respublikasining amaldagi qonunchiligi, tegishli quyi meʼyoriy hujjatlar, 2022-yildagi 

Yevroosiyo guruhining (YEAG) Oʻzbekiston Respublikasini oʻzaro baholash hisoboti, shuningdek ochiq 
manbalardan olingan maʼlumotlar va xalqaro amaliyotlar hamda SI yechimlarining samaradorligi boʻyicha 
yigʻma maʼlumotlarga asoslangan.

T A H L I L  V A  N A T I J A L A R
Oʻzbekiston bank sektoridagi JDL tizimi xalqaro standartlarga moslashtirilgan qonunchilikka asoslangan. 

Asosiy meʼyoriy hujjat 2004-yil 26-avgustdagi 660-II-sonli Oʻzbekiston Respublikasi Qonuni [1] boʻlib, u jinoiy 
faoliyatdan olingan daromadlarni legallashtirish, terrorizmni moliyalashtirish va ommaviy qirgʻin qurollarni 
tarqatishni moliyalashtirishga qarshi kurash (JDL/TM/OQQTMQK) faoliyatini tartibga soladi. Qonun asosiy 
tamoyillarni, moliyaviy muassasalar majburiyatlarini hamda ichki nazorat mexanizmlarini belgilaydi.

Qonun hujjatlari Prezident Farmonlari, Vazirlar Mahkamasining qarorlari va Markaziy bankning ichki 
nazoratni, valyuta operatsiyalari monitoringini, aktivlarni muzlatish va xalqaro sanksiya mexanizmlari bilan 
oʻzaro munosabatlarni tartibga soluvchi meʼyoriy-huquqiy hujjatlari bilan toʻldiriladi. Raqamlashtirish doirasida 
“Raqamli Oʻzbekiston – 2030” strategiyasi va SI texnologiyalarini joriy etish boʻyicha hujjatlar amalda boʻlib, 
bank sektorida, jumladan JDL sohasida raqamli transformatsiya uchun meʼyoriy-huquqiy bazani yaratadi.

Milliy JDL/TM/OQQTMQK tizimidagi asosiy organlar quyidagilar:
• Moliyaviy razvedka boʻlinmasi (MRB) – Bosh prokuratura huzuridagi iqtisodiy jinoyatlarga qarshi kurash 

departamenti, maʼlumotlarni yigʻish, sanksiya roʻyxatlari va idoralararo hamkorlikni muvofiqlashtirish [5];
• Oʻzbekiston Markaziy banki (MB) – bank va nobank moliyaviy tizimida qonunchilikka rioya etilishini taftish 

va nazorat qilish [5].
Banklar KYC, ichki nazorat, risklarni baholash, shubhali tranzaksiyalarni aniqlash va hisobot berish tartib-

qoidalarini amalga oshirishlari shart [2], [4]. Ushbu mexanizmlar JDL tizimining faoliyati uchun institutsional 
asosni tashkil etadi va SI yordamida yanada avtomatlashtirilgan modelga oʻtishda muhim ahamiyatga ega.

Soʻnggi yillarda Oʻzbekiston bank sektori raqamlashtirish borasida sezilarli taraqqiyot namoyish etmoqda. 
“Raqamli Oʻzbekiston – 2030” strategiyasi va mijozlarni biometrik identifikatsiyalash uchun MyID platformasini 

rivojlantirish intellektual tizimlarning JDL jarayonlariga integratsiyalashuvi uchun infratuzilmaviy asos 
yaratmoqda.

Joriy jarayonlarni avtomatlashtirish. Aksariyat banklar allaqachon tranzaksiyalar va KYC protseduralarini 
kuzatish uchun avtomatlashtirilgan tizimlardan foydalanib kelmoqda. YEOG hisobotiga (MER 2022) koʻra, 
muassasalar oʻz majburiyatlaridan xabardor va risklarni boshqarishning avtomatlashtirilgan tizimlarini oʻz ichiga 
olgan ichki nazorat protseduralarini joriy etmoqda.

Raqamli platformalar bilan integratsiya. Mobil banking ilovalari, onlayn-banking va davlat xizmatlari bilan 
integratsiya rivojlanmoqda. Ushbu texnologiyalar SI uchun muhim boʻlgan masofadan identifikatsiyalash va 
mijozlar operatsiyalarini avtomatlashtirilgan tahlil qilish uchun kanallarni yaratadi.

Yangi risklarni baholash. Banklar yangi mahsulot va xizmatlar risklarini dastlabki baholash protseduralarini 
joriy etmoqda. Komplayens xizmati “pul yuvish” risklarining yuqoriligi sababli yangi yechimlarni joriy etishdan 
bosh tortgan holatlar qayd etilgan, bu esa minimal risk-menejment mexanizmlarining mavjudligidan dalolat 
beradi.

Oʻzbekiston bank sektori raqamli transformatsiya uchun zarur infratuzilmaviy asoslarga ega: 
avtomatlashtirilgan tizimlar qoʻllanilmoqda, biometrik va davlat xizmatlari integratsiyalashmoqda, masofaviy 
xizmat koʻrsatish rivojlanmoqda. Biroq JDLga SIni joriy etish uchun maʼlumotlar sifati, meʼyoriy aniqlik, 
integratsiya va xavfsizlik bilan bogʻliq toʻsiqlarni bartaraf etish zarur.

Shuningdek, JDL tizimi samaradorligi banklar va nazorat organlari xodimlarining malakasiga bevosita 
bogʻliq. SIni oʻz ichiga olgan yangi texnologiyalarni joriy etish sharoitida xodimlar kompetensiyalariga qoʻyiladigan 
talablar sezilarli darajada oshadi.

Oʻzbekiston qonunchiligida, shuningdek Markaziy bankning meʼyoriy hujjatlarida ichki nazoratni tashkil 
etish va xodimlarni JDL sohasida muntazam ravishda oʻqitish boʻyicha majburiy talablar belgilangan. Masʼul 
shaxslar, ayniqsa komplayens boʻyicha, tizimli qayta tayyorlash doimiy ravishda koʻzda tutilgan.

Ayrim tashkilotlar SI va maʼlumotlar tahlili bilan bogʻliq modullarni joriy etishni boshlagan. Masalan, “Biznes 
taraqqiyot banki” AJ uchun “School 21” oʻquv markazi tomonidan oʻtkazilgan taʼlim intensivi. Shuningdek, JDL/
TM sohasida Xalqaro tarmoq instituti mavjud boʻlib, u zamonaviy komplayens yoʻnalishlari boʻyicha oʻqitish va 
sertifikatlashni taʼminlaydi.

JDL sohasiga SIni toʻliq integratsiyalashuvi uchun mutaxassislardan quyidagi kompetensiyalarning 
birlashuvi talab etiladi:

• mashina oʻrganish (machine learning) algoritmlarining ishlash tamoyillarini tushunish;
• SI modellari natijalarini talqin qilish;
• katta maʼlumotlar va vizualizatsiya tizimlari bilan ishlay olish;
• maʼlumotlar tahlilchilari (data analysts) uchun vazifalarni belgilash koʻnikmasi;
• kiberxavfsizlik va raqamli etikaga oid bazaviy bilimlar.
Bugungi kunda JDL va SI/maʼlumotlar tahlili bilimlarini birlashtirgan kadrlar taqchilligi asosiy cheklovlardan 

biri hisoblanadi. Tegishli tayyorgarliksiz eng takomillashgan SI tizimlari ham samarali qoʻllanilmaydi. Shu 
munosabat bilan quyidagilar tavsiya etiladi:

• JDL boʻyicha bazaviy va ilgor kurslarga raqamli modullarni (SI, Data Science, tahlil) kiritish;
• raqamli transformatsiya sharoitida JDL uchun kadrlar tayyorlashning davlat standartlarini ishlab chiqish;
• xalqaro taʼlim markazlari bilan hamkorlikni ragʻbatlantirish;
• komplayens boʻlinmalariga xodimlarni ishga olishda raqamli savodxonlikning minimal darajasiga doir 

talablarni joriy etish.
Masalan, dunyoning yetakchi banklari komplayens jarayonlarida SIni faol qoʻllab kelmoqda: yolgʻon-ijobiy 

reaksiyalarning 70% gacha qisqartirilishi, KYC, tranzaksiyalar tahlili va SAR generatsiyasining avtomatlashtirilishi 
kuzatilmoqda [6], [10]. Komplayens jarayonlaridagi tejamkorlik 30–60% gacha yetmoqda [6].

Oʻzbekiston JDL sohasida SIni joriy etishning tayyorlov bosqichida boʻlishiga qaramasdan, hozirda bunday 
texnologiyalarni qoʻllashning dastlabki urinishlari qayd etilmoqda:

• “Oʻzsanoqurilishbank” AJ moliyaviy operatsiyalarni tahlil qilish va shubhali tranzaksiyalarni aniqlash 
uchun SI tizimini joriy etdi;

• “Asakabank” AJ avtokreditlarni avtomatlashtirilgan skoring qilish uchun SIdan foydalanmoqda — ariza 5 
daqiqadan kam vaqt ichida koʻrib chiqiladi.

Bu misollar bank sektorida yangi texnologiyalarga qiziqishning mavjudligidan dalolat beradi. Biroq joriy 
etish miqyosi chegaralangan, SIning qoʻllanishi hali komplayens yoki JDL tizimlarini toʻliq hajmda qamrab 
olmayapti.

Oʻz navbatida, dunyoning yetakchi banklari tadqiqotlari va amaliyoti JDL tizimida SIni joriy etishning yuqori 
darajasini koʻrsatmoqda.

Kirib borish darajasi:
• 62% dan ortiq yirik banklar (aktivlari 21 mlrd dollardan ortiq) JDL sohasida SIdan foydalanmoqda 

(SymphonyAI, 2023);
• 40% dan ortiq korrespondent banklar SIni qoʻllamoqda, hamda 30% uni joriy etishni rejalashtirmoqda 

(Deloitte/ThetaRay, 2024).
Iqtisodiy effekt:
• Napier AI maʼlumotlariga koʻra, JDLda SIni qoʻllash hisobiga tejash salohiyati global miqyosda yiliga 3,1 

trln dollargacha yetadi;
• Tookitaki va boshqa texnologiyalar taʼminotchilari SIni qoʻllayotgan banklarda komplayens xarajatlarining 

60% gacha kamayganini qayd etmoqda.
Samaradorlik:
• yolgʻon-ijobiy signallarni 33–70% gacha kamaytirish;
• ogohlantirishlarning dolzarbligini oshirish (alert quality);
• shubhali operatsiyalar toʻgʻrisidagi hisobotlar sifatini yaxshilash (SAR/STR);
• komplayens jarayonlarini optimallashtirish va “toʻplangan ishlar”ni (backlog) qisqartirish (1-jadval).

1-jadval. Qiyosiy tahlil: Xalqaro tajriba va Oʻzbekiston

Koʻrsatkich Xalqaro amaliyot Oʻzbekistondagi hozirgi holat

SI joriy etish darajasi JDL sohasida SIning keng miqyosda 
qoʻllanilishi (banklarning 60%dan ortigʻi)

Tayyorgarlik bosqichi, yakka tartibdagi pilot 
mikroloyihalar

Asosiy fokus Komplayensni optimallashtirish, xarajatlarni 
kamaytirish, samaradorlikni oshirish

JDL boʻyicha asosiy talablarga rioya qilish, 
xizmatlarni raqamlashtirish

Qoʻllaniladigan 
texnologiyalar

AML, xulq-atvor tahlili, KYC 
avtomatlashtirilishi

Standart avtomatlashtirilgan tizimlar, SI/
AMLsiz

Kadrlar salohiyati Data Science va JDL sohasidagi 
mutaxassislar mavjudligi

Fanlararo tayyorgarlikka ega 
mutaxassislarning keskin tanqisligi

Tartibga solish muhiti FATF koʻrsatmalari, moslashuvchan 
tartibga solish

JDL sohasida SI boʻyicha maxsus tartibga 
solish tizimi mavjud emasligi

Strategik ustuvorlik Maqsadli raqamlashtirish, ROIga 
yoʻnaltirilgan SI rivoji

JDL boʻyicha muvofiqlashtirilmagan 
strategiya tashabbuslari

Xalqaro banklar SIga tayangan holda JDLning tizimli raqamli transformatsiyasiga intilmoqda. Hozirda 
Oʻzbekistonda ushbu oʻtish uchun zarur shart-sharoitlar shakllanmoqda: meʼyoriy-huquqiy baza, infratuzilma 
va pilot loyihalar. Asosiy vazifa – strategik va operatsion kamchiliklarni bartaraf etish.

Gap-tahlil Oʻzbekistondagi JDL tizimi holati va eng yaxshi xalqaro amaliyot oʻrtasidagi tanqidiy 
nomuvofiqliklarni (tafovutlarni) aniqlaydi. SIni samarali joriy etish uchun ushbu tafovutlarni bartaraf etish zarur.

Gap-tahlil Oʻzbekistondagi JDL tizimining holati va ilgʻor xalqaro tajribalar oʻrtasidagi muhim nomuvofiqliklarni 
(boʻshliqlarni) aniqlaydi. SIni samarali joriy etish uchun ushbu boʻshliqlarni bartaraf etish kerak (2-jadval).

2-jadval. Oʻzbekistonda JDL sohasida sunʼiy intellektni joriy etish holati bo‘yicha xalqaro amaliyot bilan qiyosiy 
Gap-tahlil

№ Yoʻnalish Xalqaro amaliyot Oʻzbekistondagi holat Tafovut (Gap)

1 Texnologik joriy 
etish

Tranzaksiyalarni monitoring 
qilish, KYC, risklarni baholashda 
SI/AMLning keng qoʻllanilishi

Asosiy avtomatlashtirilgan 
tizimlardan foydalanish

SIning keng miqyosdagi 
qoʻllanishining yoʻqligi, 
tayyorgarlik bosqichi

2 Maʼlumotlar sifati
Tozalangan, standartlashtirilgan 
maʼlumotlar toʻplamidan 
foydalanish

Maʼlumotlarning toʻliqligi, 
tuzilishi va oʻz vaqtida 
taqdim etilishida bilan 
bogʻliq muammolar

SIni oʻrganish va qoʻllash 
uchun yetarli asoslar yoʻqligi

3 Kadrlar salohiyati
Data Science va JDL sohasida 
koʻnikmalarga ega tayyor 
mutaxassislar

Fanlararo ekspertizaga ega 
kadrlarning tanqisligi

SIni joriy etish, sozlash 
va sharhlash uchun 
kompetensiyalarning yoʻqligi

№ Yoʻnalish Xalqaro amaliyot Oʻzbekistondagi holat Tafovut (Gap)

4 Tartibga solish 
muhiti

FATFning moslashuvchan 
tavsiyalari, “qum qutilari” 
(regulatory sandbox)1, SIni 
tekshirish standartlari

JDL sohasida SI boʻyicha 
maxsus meʼyorlarning 
yoʻqligi

Huquqiy maydonning 
noaniqligi, yuridik nizolar riski

5 Infratuzilma va 
integratsiya

Integratsiyalashgan platformalar, 
APIga moslangan tizimlar

Eskirgan tizimlar, sust 
moslashuvchanlik

Keng miqyosdagi texnik 
modernizatsiya zarurati

6 Strategik fokus SI – JDL samaradorligini oshirish 
drayveri

Raqamlashtirish, JDL 
yoʻnalishini ajratmagan 
holda,  umumiy maqsad 
sifatida, 

Komplayens va JDLni 
raqamlashtirish boʻyicha milliy 
strategiyaning yoʻqligi

Oʻzbekistonda JDL sohasida sunʼiy intellektni joriy etish uchun zarur boʻlgan normativ-huquqiy va texnologik 
asoslar shakllangan bo‘lib, ushbu zamin yaqin yillarda xalqaro darajadagi ilg‘or standartlarga mos ekotizimni 
shakllantirish imkoniyatlarini yaratadi. Amaldagi qonunchilik bazasi va raqamli infratuzilmaning mavjudligi 
kelgusi bosqichlarda strategik rejalashtirish, tartibga solish mexanizmlarini yanada takomillashtirish, kadrlar 
salohiyati va maʼlumotlar sifati bo‘yicha tizimli yondashuvni kengaytirish orqali SIni keng ko‘lamda joriy etish 
uchun mustahkam poydevor vazifasini o‘taydi. Shu nuqtayi nazardan, xalqaro standartlarga uyg‘un innovatsion 
rivojlanish trayektoriyasini shakllantirish uchun asosiy bo‘g‘inlarni izchil modernizatsiya qilish istiqbollari mavjud.

Avvalo, JDL sohasida SIni joriy etishga doir milliy strategiya va yoʻl xaritasi ishlab chiqilishi sektorni tizimli 
rivojlantirishning muhim bosqichi bo‘lib xizmat qiladi. Markaziy bank va MRB boshchiligida bosqichlar, maqsadlar, 
KPIlar va masʼul organlar aniq belgilangan idoralararo mexanizm shakllanishi natijasida sohada yagona 
rivojlanish vektori mustahkamlanadi. Bu strategik hujjat kelgusi yillarda JDL tizimini global tendensiyalarga 
mosravishda rivojlantirish imkoniyatlarini kengaytiradi.

Maʼlumotlar sifati va mavjudligini oshirish bo‘yicha amalga oshiriladigan standartlashtirish, markazlashtirish 
va verifikatsiya tizimlarini joriy etish SI yechimlarining samarali ishlashi uchun muhim texnologik baza yaratadi. 
Maʼlumotlarning barqaror, uzluksiz va to‘g‘ri shakllanishi natijasida modellarning aniqligi oshadi, prognozlash 
mexanizmlari kuchayadi va JDL jarayonlarining intellektuallashuv sur’ati tezlashadi.

Tartibga solish muhitining takomillashuvi, xususan, SI qo‘llanilishiga doir zamonaviy standartlar va 
tavsiyalar ishlab chiqilishi, shuningdek, innovatsion yechimlarni sinovdan o‘tkazish uchun tartibga solish 
qum qutisi mexanizmini joriy etish JDL ekotizimida innovatsiyalarni kengaytirish va texnologik yangiliklarga 
moslashuvchanlikni oshirishga xizmat qiladi. Ushbu yondashuv SIga oid huquqiy mexanizmlarni bosqichma-
bosqich mustahkamlab, xalqaro andozalarga mos tartibga solish tizimini shakllantirishga imkon beradi.

Banklarda pilot loyihalarning joriy qilinishi kelgusi keng qamrovli integratsiya jarayonlari uchun amaliy 
tajriba bazasini yaratadi. Yolg‘on-ijobiy signallarni qisqartirish, profiling sifatini oshirish hamda SAR/STR 
generatsiyasini avtomatlashtirish yo‘nalishlarida olib boriladigan sinovlar milliy bozor sharoitlariga moslashgan 
SI modellarining shakllanishiga zamin yaratadi. Bu esa JDL tizimining bosqichma-bosqich intellektuallashuv 
jarayoniga xizmat qiladi.

Kadrlar salohiyatini oshirishga qaratilgan sa’y-harakatlar SIni joriy etishning asosiy drayverlaridan biriga 
aylanadi. Mutaxassislar tayyorlash, qayta tayyorlash va xalqaro sertifikatsiya dasturlari asosida shakllantiriladigan 
bilim va ko‘nikmalar sektorda texnologik transformatsiyaning barqaror amalga oshirilishini ta’minlaydi. SI, 
mashina o‘rganishi, maʼlumotlar bilan ishlash bo‘yicha zamonaviy dasturlarni joriy etish natijasida fanlararo 
malakali jamoalar shakllanadi.

AT-infratuzilmani modernizatsiya qilish istiqbollari SI asosidagi yechimlarning keng ko‘lamli ishlashini 
ta’minlaydi. AT-auditlari, to‘liq texnik yangilanish va maʼlumotlar xavfsizligini mustahkamlash banklarning raqamli 
imkoniyatlarini yanada kengaytiradi. Masshtablashtiriladigan va SI bilan to‘liq mos keladigan infratuzilma JDL 
jarayonlarini avtomatlashtirishdan intellektuallashtirish bosqichiga sifatli o‘tishga xizmat qiladi.

Banklar, tartibga soluvchilar, texnologiya yetkazib beruvchilar va oliy ta’lim muassasalari o‘rtasida hamkorlik 
platformalarining shakllanishi sektorning tizimli o‘sishini tezlashtiradi. Ushbu platformalar birgalikda standart 
ishlab chiqish, tajriba almashish va resurs samaradorligini oshirish imkonini berib, SI joriy etish xarajatlarini 
optimallashtirishga yordam beradi.

Yuqoridagi yo‘nalishlarning izchil amalga oshirilishi O‘zbekistonning JDL jarayonlarini oddiy 
avtomatlashtirishdan intellektuallashtirilgan boshqaruv tizimiga o‘tish jarayonini jadallashtiradi. Bunday 
yondashuv mamlakatning xalqaro tendensiyalar bilan uyg‘un rivojlanishini ta’minlaydi, moliyaviy tizimning 
samaradorligi, shaffofligi va barqarorligini yangi bosqichga ko‘taradi.

1	  Tartibga solish organlari nazorati ostida moliyaviy innovatsiyalarni sinovdan oʻtkazish uchun maxsus huquqiy muhit.

X U L O S A  V A  T A K L I F L A R
Oʻzbekistonda JDL tizimiga sunʼiy intellektni joriy etish moliya sektori barqarorligini oshirish uchun strategik 

imkoniyatni ifodalaydi. Oʻtkazilgan tahlil mamlakatning meʼyoriy va institutsional asosga ega ekanligini koʻrsatdi, 
biroq avtomatlashtirish darajasi, maʼlumotlar sifati, kadrlar salohiyati va tartibga solish muhiti hali SIni joriy etish 
talablariga toʻliq mos kelmaydi.

Xalqaro amaliyot bilan solishtirish jiddiy tafovutlarni aniqladi, jumladan texnologik tayyor emaslik, 
tizimlarning yetarli moslashuvchan emasligi, personalning sust tayyorgarligi va SIni joriy etish boʻyicha milliy 
strategiyaning yoʻqligi. Xalqaro tajriba SIdan samarali foydalanish yolgʻon-ijobiy signallar miqdorini 70% gacha 
kamaytirishi, xabarlarning ahamiyatini sezilarli darajada oshirishi va komplayens jarayonlariga sarflanadigan 
xarajatlarni optimallashtirishi mumkinligini koʻrsatadi.

Oʻzbekiston uchun quyidagi qadamlarni amalga oshirish zarur: (1) JDLni raqamli transformatsiyalash 
yoʻl xaritasini ishlab chiqish; (2) maʼlumotlarni standartlashtirish va tozalash; (3) banklarda pilot SI-loyihalarni 
boshlash; (4) AT-infratuzilmasini modernizatsiyalash; (5) raqamli koʻnikmalar va maʼlumotlar tahliliga eʼtibor 
qaratgan holda JDL sohasidagi mutaxassislarni tayyorlash dasturlarini isloh qilish.

Yuqorida qayd etilgan choralarning muvofiqlashtirilgan tarzda amalga oshirilishi Oʻzbekistonga toʻsiqlarni 
yengib oʻtishga va jinoiy faoliyatdan olingan daromadlarni legallashtirishga qarshi kurashish milliy tizimi 
samaradorligini hamda xalqaro standartlarga muvofiqligini oshirish maqsadida nazariy tayyorgarlikdan sunʼiy 
intellektni amaliy qoʻllashga oʻtish imkonini beradi.

